
ᕿᑭᖅᑖᓗᖕᒥ ᓯᓚᒥᒃ ᖃᐅᔨᓴᖅᕕᒃ ᐱᓕᕆᐊᖑᓪᓗᓂ 

ᐊᕐᕌᒍᓕᒫᖅᓯᐅᑦ ᑐᓴᒐᒃᓴᖅ ᐅᕙᓂ 2012  
  

 

ᐱᒋᐊᕐᖓᐅᑕᐅᓚᐅᖅᓯᒪᔪᑦ 

ᐅᕙᓂ 2010, ᐅᑯᐊ Peregrine−ᑯᑦ ᐃᓚᐅᖁᓚᐅᖅᓯᒪᖕᒪᒋᑦ ᐅᑯᐊ ᐅᔭᕋᓐᓂᐊᖅᕕᖁᑎᓖᑦ Baffinland−ᑯᑦ ᐃᓚᐅᖁᓪᓗᒋᑦ 

ᐆᒃᑐᕋᖅᑕᐅᔪᖃᑦᑎᓪᓗᒍ ᓯᓚᓐᓂᐊᕈᑎᒃᓴᒥᒃ ᖃᐅᔨᓴᖅᑕᐅᓂᐊᖅᑐᒥᒃ ᐱᓕᕆᐊᖑᓗᓂ, “ᕿᑭᖅᑖᓗᖕᒥ ᒥᒃᓯᖃᑦᓯᐊᖅᑎᓪᓗᒍ ᐋᕿᒃᓯᒪᓂᖓ 

ᖃᐅᔨᓴᖅᑕᐅᔪᖃᓐᓂᐊᕐᒪᑦ ᖃᓄᖅ ᐊᑑᑕᐅᔪᓐᓇᕐᓂᖓᓂᒃ ᐱᓕᕆᐊᖑᓗᓂ”, ᐅᑯᐊ ᐊᐅᓚᑕᖓᓐᓂᒃ ᓯᓚᑐᓴᖅᕕᖅᔪᐊᒃᑯᑦ Laurentian 

University−ᒥ ᐊᐅᓚᑕᐅᔪᓐᓇᕐᓗᓂ ᐅᖓᓯᒋᔭᖓᓃᑦᑐᒥᒃ ᓄᓇᒥ, ᐊᑐᖅᓱᑎᒃ ᐅᑯᐊ ᖃᕆᑕᐅᔭᓕᕆᕕᖓᓐᓂᒃ Symboticware−ᑯᑦ, 

ᐅᕙᙵᑦ Sudbury, ONTARIO-ᒥ. ᖃᐅᔨᓴᖅᑕᐅᓚᐅᖅᓯᒪᔪᑦ ᑭᓕᑦᓯᓂᐊᕈᑎᒃᑯᑦ ᐱᒋᐊᕐᖓᐅᑕᐅᓪᓗᑎᒃ ᐊᑑᑕᐅᔪᔪᑦ ᐋᕿᒃᓱᐃᒍᑎᑦ 

ᒥᒃᓯᖃᑦᓯᐊᖅᑎᓪᓗᒋᑦ ᐋᕿᒃᓯᒪᓂᖏᑦ ᐊᐅᓚᑕᐅᔪᓐᓇᕐᒪᖔᑕ ᓄᓇᒥᒃ ᐅᖓᓯᒃᑐᒦᑦᑐᒥᒃ ᓴᓇᔾᔪᑎᖃᖅᓱᑎᒃ ᓯᓚᓐᓂᐊᖃᑦᑕᕐᓗᑎᒃ ᓯᓚ 

ᐱᐅᒍᓐᓃᕋᐃᑉᐸᑦ ᖃᐅᔨᒪᔾᔪᑎᒃᓴᒥᒃ ᐊᑐᖅᑕᐅᖃᑦᑕᕋᔭᖅᑐᒥᒃ ᐅᔭᕋᓐᓂᐊᖅᑎᓄᑦ ᕿᓂᖅᑎᓄᑦ ᐊᒻᒪᓗ ᐅᔭᕋᓐᓂᐊᖅᕕᒃᑕᓕᖕᓂ ᓴᓇᕕᖕᓂ 

ᓄᓇᓂ ᐅᖓᓯᒃᑐᒦᑦᑐᓂ ᕿᑭᖅᑖᓗᖕᒥ, ᐅᑭᐅᒥ ᐃᒃᑮᓇᒃᑳᓘᖕᒪᑦ ᐊᒻᒪᓗ ᓱᕐᕋᐅᑕᐅᓲᖑᒻᒪᑕ ᑖᓗᐊᓕᕋᐃᒻᒪᑦ ᐅᑭᐅᒃᑯᑦ ᐊᒻᒪᓗ ᓯᓚᐅᑉ 

ᐊᓯᕈᑉᐸᓪᓕᐊᓂᖓ ᖃᐅᔨᔭᐅᖃᑦᑕᓕᕐᒪᑦ ᑭᓯᒥᓕ ᐊᑐᐃᓐᓇᖅᑕᖃᖏᒻᒪᑦ ᖃᓄᑎᒋ ᓱᕐᕌᕙᓪᓕᐊᓂᖓᓂᒃ ᖃᐅᔨᒪᔾᔪᑎᒃᓴᓪᓚᕆᓐᓂᒃ: 

ᑕᒪᓐᓇ ᓴᖀᔪᓐᓇᕐᒪᑦ ᖁᒃᓴᓇᖅᑐᓂᒃ ᐱᓕᕆᕕᖕᓂ ᐊᒻᒪᓗ ᐃᖃᓇᐃᔭᕆᐊᖅᓯᒪᔪᓂᒡᓗ. ᓯᓚᓐᓂᐊᕈᑦ ᖃᐅᔨᒪᔾᔪᑎᒃᓴᓄᑦ 

ᐃᓚᒋᓕᐅᑎᓂᐊᕐᒪᑦ ᑐᑭᓯᕚᓪᓕᕈᑎᒃᓴᑦ ᓯᓚᐅᑉ ᖃᓄᐃᓐᓂᖓᓂᒃ ᐊᒻᒪᓗ ᓱᕐᕌᓂᖓᓂᒃ, ᐃᑲᔪᕐᓂᖃᓚᖓᒻᒪᓪᓗ ᐅᑯᐊ Peregrine−ᑯᑦ 

ᓯᕗᕐᖓᒍᑦ ᐸᕐᓇᒋᐊᖃᖃᑦᑕᖅᑕᖏᓐᓂᒃ ᐊᐅᓚᑦᓯᒍᑎᓂ ᐊᒻᒪᓗ ᐊᑑᑕᐅᒍᓐᓇᓕᕋᔭᕐᒪᑦ ᓯᓚᓐᓂᐊᕈᑕᐅᖃᑦᑕᕐᓗᓂ ᐊᕙᑎᓕᕆᔾᔪᑎᓂᒃ 

ᕿᒥᕐᕈᔪᖃᑦᑎᓪᓗᒍ, ᐊᓱᐃᓪᓛᒃ ᐊᑑᑕᐅᓂᐊᖅᐸᑦ ᐅᑯᓄᖓ Peregrine−ᑯᓐᓄᑦ ᐅᕙᓂ ᐱᓕᕆᕕᐊᓐᓂ Chidliak−ᒥ ᓴᓇᕕᐊᓐᓂ ᒫᓃᑦᑐᖅ 

Hall Peninsula−ᒥ ᐱᕙᓪᓕᐊᔭᐅᕙᒃᑐᑦ ᓯᕗᒧᑦ ᐱᕙᓪᓕᐊᓂᖅᓴᐅᓕᕋᔭᖅᑐᑦ. 

 

ᐊᓱᐃᓪᓛᒃ, ᐅᕙᓂ ᔪᓚᐃ 2010, ᐊᑦᑕᑎᖓ ᓇᑉᐸᖅᑕᐅᔪᔪᖅ ᓯᓚᓐᓂᐊᖅᕕᒃᓴᖅ ᐆᒃᑐᕋᖅᕕᐅᓗᓂ ᐅᕙᓂ Peregrine−ᑯᑦ ᓄᓇᓕᖁᑖᓂ 

Discovery Camp−ᒥ, ᐃᒫᒃ ᒥᒃᓴᐅᓴᒃᑐᓂᒃ ᐅᙵᓯᖕᓂᓕᒃ 120 ᑲᓛᒥᑕ ᐅᐊᖕᓇᖓᓂ ᐃᖃᓗᐃᑦ. ᐅᕙᓂ 2011−ᒥ, Peregrine−ᑯᑦ 

ᐱᒋᐊᓪᓚᕆᔪᔪᑦ ᖃᐅᔨᓴᖅᑕᐅᓯᓐᓇᕐᓗᓂ ᐱᓕᕆᐊᖑᓂᐊᖅᑐᒥᒃ, “ᕿᑭᖅᑖᓗᖕᒥ ᓯᓚᓐᓂᐊᕈᑎᒃᓴᒥᒃ ᖃᐅᔨᓴᕈᑦ”, ᐊᑑᑎᓪᓗᑎᒃ ᓄᓇᕗᑦ 

ᖃᐅᔨᓴᖅᑎᖏᑦᑕ ᐱᔪᓐᓇᐅᑕᐅᑎᑕᖓᓐᓂᒃ ᓚᐃᓴᒥᒃ #01-083-11N-M.  ᐅᑯᐊ ᐱᔾᔪᑎᓖᑦ ᑐᓴᒐᒃᓴᑦ ᐅᑎᖅᕕᐅᔪᒫᖅᑐᑦ ᖃᓄᖅ 

ᐊᐅᓚᑕᐅᓚᐅᖅᑎᓪᓗᒍ ᐊᓂᒎᑎᓯᒪᓕᖅᐸᑎᒃ ᐊᕐᕌᒎᒃ ᒪᕐᕉᒃ ᐅᑯᐊ ᓴᓇᕐᕈᑕᐅᑎᑦᓯᔪᑦ ᖃᕆᑕᐅᔭᒃᑯᑦ Symboticware−ᑯᑦ ᐊᒻᒪᓗ ᐅᑯᐊ 

ᓯᓚᑐᓴᖅᕕᖅᔪᐊᒃᑯᑦ Laurentian University−ᒥ ᐊᕙᑎᓕᕆᔾᔪᑎᓅᖓᔪᒥᒃ ᖃᐅᔨᓴᕈᒻᒥᒃ ᑲᒪᔨᒋᔭᖅ ᐃᓕᓴᐃᔨᖅᔪᐊᖅ ᐅᓇ Dr. Charles 

Ramcharan ᐊᑯᕐᖓᓐᓂ ᐊᐅᒡᒍᓯ 9 ᐊᒻᒪᓗ ᐊᐅᒡᒍᓯ 10, 2012. 

 

ᖃᐅᔨᓴᖅᕕᒃ ᒪᑯᓂᖓ ᐱᑕᓕᒃ 

ᓄᓇᒥ:  300m ᐅᐊᖕᓇᖓᑕ ᑕᓕᖅᐱᐊᓂ ᐅᕙᓂ Discovery Camp−ᒥ ᐊᓯᓂ ᓄᓇᓕᒋᔭᖅ. 

ᓇᑉᐸᐃᕕᐅᓯᒪᔪᖅ:  ᒫᕐᕉᓐᓂᒃ ᐃᒪᐃᓪᓗᐊᖅᑑᖕᓂᒃ 3m ᑕᑭᓂᖏᑦ ᐊᑦᑕᑎᖓᓂᒃ, 330cm ᑲᓈᖏᑦ ᐊᕙᑕᓃᑦᑐᑦ (ᐊᑕᐅᓯᖅ ᓇᐸᔪᖅ 

ᓯᓚᓐᓂᐊᕈᑎᓂᒃ ᓄᐊᑦᓯᒍᑎᑦ, ᐊᑕᐅᓯᖅ ᓇᐸᔪᖅ ᐊᑦᑕᑎᓕᒃ ᐊᐅᓚᐅᑎᖃᕝᕕᖓ ᐃᑯᒪᖓ). 

ᐊᐅᓚᐅᑎᖃᕝᕕᖓ:  ᒪᕐᕉᒃ ᓯᕿᓂᕐᒧᑦ ᐃᑯᒪᔫᒃ ᓵᓗᕿᐊᖑᔮᖅᑐᑦ (85W ᑕᒪᕐᒥᒃ ᓴᖏᓂᓖᑦ), 12V/345AHr ᕚᑕᓕᒃᑯᕕᖓ Symbot 

ᖃᐅᒻᒪᖁᑦ (ᖃᕆᑕᐅᔭᓕᕆᔨᒃᑯᑦ Symboticware−ᑯᑦ ᐱᖁᑎᖓᑦ ᓄᐊᑦᓯᖃᑦᑕᖅᑐᖅ ᖃᐅᔨᒪᔾᔪᑎᒃᓴᓂᒃ) ᐊᒻᒪᓗ ᐃ ᖕᒥᓂᒃ ᐊᐅᓚᑦᑐᓂᒃ, 

ᐊᒻᒪᓗ ᓴᖏᓂᓕᖕᓂᒃ ᐃᒫᒃ 12V/115AHr ᕚᑕᓕᒃᑯᕕᓕᒃ ᓴᓂᖅᕙᖅᓯᒪᔪᓂᒃ ᐃᖕᒥᓂᒃ ᐃᑭᒍᒫᕐᓂᐊᖅᑐᓂᒃ ᐊᑑᑎᒋᐊᖃᓕᖅᐸᑕ 

ᐃᒪᐃᑦᑐᑦ CR10X Campbell Scientific ᖃᐅᔨᓴᕈᑦ ᓄᐊᑦᓯᓲᖅ ᖃᐅᔨᒪᔾᔪᑎᒃᓴᓂᒃ. 

ᓄᐊᑦᓯᓲᑦ ᖃᐅᔨᒪᔾᔪᑎᒃᓴᓂᒃ: Symbot ᓇᓂᕉᑦ CR10X (ᐊᑐᐃᓐᓇᖅ ᐊᑑᑎᒋᐊᖃᓕᖅᐸᑦ). 

ᐃᖕᒥᓂᒃ ᐊᐅᓚᑦᑐᑦ  ᐊᓄᕆᐅᑉ ᖃᓄᑎᒋ ᓱᑲᓐᓂᖓᑕ ᓇᑭᕐᓂᖓ, ᐊᓄᕆ ᓇᑭᖔᕐᒪᖔᖅ, ᓯᕿᓂᐅᑉ ᐊᑭᖕᒥᖕᓂᖓ, ᓯᓚᓗᒃᑎᓪᓗ, 

ᐆᓇᕐᓂᖓ ᓂᒡᓕᓇᕐᓂᖓ / ᓯᓚᐅᑉ ᕿᐅᒃᑲᖓᓂᖓ ᐊᒻᒪᓗ ᐊᒥᓱᐊᓗᐃᑦ ᐊᑑᑕᐅᔪᑦ ᐃᖕᒥᓂᒃ ᐊᐅᓚᑦᑐᑦ (ᐃᒪᐃᑦᑐᖅ Vaisala 

WXT520). 

ᐃᖃᓇᐃᔭᖅᑐᑦ 2012−ᒥ:  ᐃᓕᓴᐃᔨᖅᔪᐊᖅ ᐅᓇ Dr. Ramcharan ᐅᕙᖔᖅᑐᖅ Laurentian University ᓯᓚᑐᓴᖅᕕᖅᔪᐊᒥᒃ ᐅᓇᓗ 

Andrew Tiernay, ᐅᑯᓄᖓ Symboticware−ᑯᓐᓄᑦ ᖃᕆᑕᐅᔭᓕᕆᔨ. 

ᓄᐊᑕᐅᓯᒪᔪᑦ ᖃᐅᔨᓴᖅᑕᐅᖃᑦᑕᖅᑐᑦ: ᓄᐊᑕᐅᓲᑦ ᖃᐅᔨᒪᔾᔪᑎᒃᓴᑦ ᐊᑐᐃᓐᓇᑦ Peregrine−ᑯᓐᓄᑦ ᐊᒻᒪᓗ  ᐃᓕᓴᐃᔨᖅᔪᐊᖅ Dr. 

Ramcharan ᐅᑯᑎᒎᓇ ᖃᕆᑕᐅᔭᓕᕆᔨᒃᑯᖏᑦᑎᒍᑦ Symboticware−ᑯᑦ ᑎᑎᖃᖃᖅᕕᐊᑕ ᐊᖁᑖᒍᑦ, ᐅᕘᓇ Symsite−ᑯᑦ.  

ᐃᖃᓇᐃᔮᑦ ᐱᔭᕇᖅᑕᐅᔪᔪᑦ 2012−ᒥ 

ᖃᐅᔨᓴᖅᕕᒃ ᑕᑯᔭᖅᑐᖅᑕᐅᖃᑦᑕᔪᔪᖅ ᐱᖓᓱᐊᖅᑎᖅᓱᑎᒃ − ᖃᐅᔨᒋᐊᖅᑕᐅᓪᓗᓂ, ᐋᕿᓯᐊᖅᓯᒪᒐᓗᐊᕐᒪᖔᑕ, ᓇᓗᓇᐃᖅᑕᐅᔭᖅᑐᖅᓱᓂ 

ᖃᖓᑦᑕᖅᓯᒪᔪᒃᑯᑦ ᐊᑦᑕᑎᖓ ᐊᒻᒪᓗ ᐊᐅᓚᑦᓯᐊᕋᓗᐊᕐᒪᖔᑕ ᓄᐊᑦᓯᔾᔪᑎᑦ ᐊᐅᓚᐅᑎᖏᑦ. ᑕᑯᔭᖅᑐᖅᑕᐅᓪᓚᕆᒃᓱᓂ ᖃᐅᔨᓴᖅᑕᐅᓪᓗᓂ 

ᖃᓄᐃᔾᔪᑎᓂᒃ ᐱᑕᖃᔪᖏᑦᑐᖅ. ᕚᑕᓕᖃᕝᕕᖓ ᐊᑦᑕᓇᔪᖏᑦᑐᖅ, ᐃᓗᐊᓂ ᐃᒪᐃᓐᓇᐅᔪᔫᒐᓗᐊᖅ; ᐃᓗᐊᒍᑦ ᐃᑰᑕᔪᔪᑦ ᐊ ᖕᒪᐃᓪᓗᑎᒃ 

ᐊᑖᒍᑦ ᑯᕕᕕᒃᓴᓂᒃ. ᐊᓯᖏᑦ ᐃᓘᓐᓇᑎᒃ ᐃᓗᓕᓕᒫᖏᑦ, ᒪᑯᐊ ᒪᕐᕉᒃ ᑲᓈᖏᒃ ᓇᑉᐸᑎᖏᑦ, ᓵᓗᕿᐊᖑᔭᐃᑦ ᓯᕿᓂᕐᒧᑦ ᐊᑭᖕᒥᒍᑎᑦ, 

ᐅᓇᓗ Vaisala WXT-520 ᐃᖕᒥᓂᒃ ᐊᐅᓚᔪᖅ ᓄᐊᑦᓯᒍᑦ, ᖄᖓᓃᑦᑐᖅ ᓯᓚᑖᓂ ᓄᓇᒧᐊᖓᐅᑎᖓ ᓇᐸᔪᖅ ᐊᒻᒪᓗ ᐊᐅᓚᑦᓯᕕᖓ 

ᐃᒃᓯᖅᕕᐅᔭᖅ ᑕᒪᒃᑯᐊ ᐃᓘᓐᓇᑎᒃ ᐊᑕᐅᑎᑦᓯᐊᔪᔪᑦ ᐊᒻᒪᓗ ᐱᖏᓐᓇᕋᑎᒃ. ᑖᓐᓇ ᖃᐅᔨᓴᖅᕕᒃ ᓴᕿᐅᒪᓂᖃᔪᔪᖅ ᓯᖁᑦᑎᖅᓯᒪᒐᓂ, 

ᑕᒫᓂ ᐊᐱᓯᒪᔪᐹᓘᒐᓗᐊᕐᒪᑦ ᐊᒻᒪᓗ ᐊᓄᕆᒃᑳᓘᒐᓗᐊᕐᒪᑦ ᐅᑭᐅᒥ, ᐹᓚᕐᓂᖅᓴᐹᓘᔪᔪᖅ ᖃᐅᔨᓴᖅᕕᒃᑕᓕᒃ ᑕᐃᒪᖓᓂᑦ 2011−ᖑᔪᒻᒪᑦ. 

ᑕᑭᔭᖅᑐᖅᑕᐅᓯᒪᑎᓪᓗᒍ, ᖃᐅᔨᓴᖅᕕᒃ ᓄᐊᑦᓯᓯᐊᔪᔪᖅ ᖃᐅᔨᒪᔾᔪᑎᒃᓴᒫᓂᒃ ᓈᒻᒪᓈᑦᓯᐊᖅᑐᓂᒃ ᐊᒻᒪᓗ ᓴᕿᐊᒋᐊᓖᑦ ᓴᕿᐊᕕᒃᓴᒥᒍᑦ 

ᐊᑲᐅᓈᖅᑕᑦᓯᐊᖅᓱᑎᒃ. ᓯᕗᕐᖓᒍᑦ ᐅᐸᒃᑕᐅᓚᐅᖅᑎᓐᓇᒍ, ᐊᒥᓱᑦ ᓴᕿᐊᓂᖃᔪᔪᑦ ᑕᒻᒪᖅᓯᒪᓪᓗᑎᒃ ᐅᕗᖓᖓᔪᑦ ᖃᐅᔨᓴᕈᑦ ᐊᓄᕆᐅᑉ 

ᖃᓄᑎᒋ ᓇᑭᕐᓂᖓᑕ ᓴᕿᐊᕕᖓ; ᖃᐅᔨᓴᖅᑕᐅᑦᓯᐊᓕᔪᔪᖅ ᐊᒻᒪᓗ ᖃᐅᔨᓴᕈᑦ ᐊᓄᕆᐅᑉ ᓇᑭᕐᓂᖓᓂᒃ ᐋᕿᒋᐊᖅᑕᐅᔪᔪᖅ ᖃᓄᑎᒋ 

ᓱᑲᓐᓂᖓᓂᒃ ᓴᑲᓐᓯᕈᓗᖕᓂᒃ ᖃᐅᔨᓴᕈᑦ, ᐃᓂᖓ ᐊᓄᕆᐅᑉ ᓱᑲᓐᓂᖓᓂᒃ ᖃᐅᔨᓴᕈᑦ ᐅᕙᓃᑦᑐᖅ Symsite−ᒥ. ᓴᕿᐅᒪᔪᖕᒥᖕᒪᑕ 

ᖃᓄᑎᒋ ᐃᒃᑮᓇᕐᓂᖓᓂᒃ ᖃᐅᔨᓴᕈᑦ ᑕᒻᒪᖅᓯᒪᔪᖕᒥᖕᒪᑦ ᑖᓐᓇ ᖃᐅᔨᓴᖅᑕᐅᔪᒻᒥᔪᖅ; ᓴᕿᐅᒪᔪᒻᒪᑕ ᑎᑎᕋᖅᓯᒪᔪᑦ ᐊᔾᔨᐅᖏᑦᑑᓪᓗᑎᒃ. 

ᖃᐅᔨᔭᐅᔪᔪᖅ ᐊᑕᐅᓯᖅ ᑕᒻᒪᖅᓯᒪᔪᖅ ᐊᑐᐃᓐᓇᖅ ᐃᑭᒍᒫᕐᓂᐊᖅᑐᖅ ᐃᖕᒥᓂᒃ ᐅᓇ CR10X ᓄᐊᑦᓯᒍᑦ ᖃᐅᔨᓴᕈᑦ ᓄᐊᑦᓯᓂᖏᒻᒪᑦ 

ᓴᕿᕆᐊᓕᖕᓂᒃ, ᐊᓯᐅᔪᖃᔪᖏᑦᑑᒐᓗᐊᖅ ᓄᐊᑕᐅᒋᐊᓕᖕᓂᒃ ᐊᑑᑎᒋᐊᓕᐅᒐᓗᐊᑦ ᐋᕿᒃᓯᒪᓂᖏᑦᑎᒍᑦ ᓂᕆᐅᒋᔭᑦ. ᐅᕗᖓᖓᔪᑦ 

2013−ᒧᑦ ᐊᑑᑕᐅᓛᖅᑐᑦ ᓄᐊᓯᒪᔭᖏᑦ ᐆᒪ ᓴᓇᕐᕈᑎᐅᑉ CR10X ᓄᐊᑦᓯᒍᑦ ᐊᒻᒪᓗ ᑕᒡᕗᖓᖓᔪᑦ CR10X−ᒧᑦ ᐊᐅᓚᑦᓯᒍᑎᑦ 

(ᒫᓐᓇᐅᓛᖅᑐᖅ, ᐋᕿᒃᓱᐃᒍᑎᑦ ᐃᖕᒥᓂᒃ ᐊᐅᓚᒍᑎᖏᑦ ᐊᓯᔾᔨᖅᑕᐅᓛᖅᑐᑦ ᑭᖑᕐᖓᒍᑦ).  

 

 

 

 

 

 

 

 

 

 

 

 

 

 

 

 

 

 

 

 

 

 



 
 

 
 
 

ᖃᖓᓃᑦᑐᖅ: ᐊᑕᔪᖅ ᓇᐸᔪᒥ ᓯᓚᓐᓂᐊᕈᑦ ᐅᖓᑕᓃᑦᑐᖅ. ᖁᓚᓃᑦᑐᖅ: ᓄᐊᑦᓯᓲᑦ ᓇᑉᐸᔪᑦ ᓴᓇᕐᕈᑎᑦ ᐊᒻᒪᓗ Vaisala ᓯᓚᓐᓂᐊᕈᑦ. 


